
Dolzarbligi.Qorinchalararo to‘siq nugsoni (QATN) bo‘lgan bolalarda o‘sishdan
ortda qolish kuzatiladi. Bu holat nafagat asosiy kasallik, balki ichak mikrobiomi
tarkibining buzilishi bilan ham bog‘liq. Ichak mikrobiotasi disbiozi hazm jarayonlarini
buzishi, immun javobning nomutanosibligini keltirib chigarishi va kasalliklarga
moyillikni oshirishi mumkin. Bu esa jarrohlik davolashidan keyingi noxush prognoz
bilan bog‘liq bo‘lishi ehtimoldan xoli emas.

Tadgiqotning magsadi — operatsiyadan oldin 6-12 oylik QATN bo‘lgan
bolalarda ichak mikrobiomi va uning metabolik faolligini o‘rganish.

Materiallar va usullar. QATN bo‘lgan 31 nafar bola tekshirildi, nazorat guruhini
10 nafar sog‘lom bola tashkil etdi. Barcha bolalar ko‘krak suti bilan oziglantirilgan.
Jami 41 ta najas namunasi Genemind (Xitoy) platformasida 16S rRNA genini
sekvenslash usuli yordamida tahlil qilindi. Qisqa zanjirli yog* kislotalari (SCFA)
Thermo Scientific TRACE 1310 GC qurilmasida DB-FFAP kolonkasi yordamida GC-
FID gaz xromatografiyasi usulida aniqlandi. Ma’lumotlar M % ¢ ko‘rinishida taqdim
etildi.

Natijalar.Bolalarning o‘rtacha yoshi QATN guruhida 9,1 + 1,1 oy, nazorat
guruhida esa 9,9 + 2,3 oyni tashkil etdi (p > 0,05). Tana massasi indeksi mos ravishda
14,0 £ 1,6 kg/m? va 15,6 = 0,2 kg/m? ni tashkil etdi (p < 0,05), bu QATN bo‘lgan
bolalarda tana vazni yetishmovchiligi mavjudligini ko‘rsatdi.Sekvenslash natijalariga
ko‘ra, QATN guruhida Escherichia/Shigella migdori nazorat guruhiga nisbatan 5,6
barobar yuqori bo‘lib, mos ravishda 46,14 + 5,23% va 8,20 = 3,49% ni tashkil etdi (p
< 0,05). Bu mikrobiotaning yetilmaganligi, ichak to‘siq funksiyasining pasayishi va
past darajali yalliglanish xavfini ko‘rsatadi.Bifidobacterium miqdori nazorat

guruhiga nisbatan 2,5 barobar kamayib, 23,26 + 4,22% ni tashkil etdi (p < 0,05).
Veillonella migdori 8,96 + 1,45% gacha oshib, nazorat guruhiga nisbatan 2,2 barobar
yuqori bo‘ldi (p < 0,05), bu gipoksiyani ko‘rsatadi. Streptococcus miqdori 7,70 £
1,34% ni tashkil etib, nazorat guruhiga nisbatan 1,5 barobar yuqori bo‘ldi (p < 0,05).
Bu anaerob bakteriyalar konsentratsiyasining kamayishi bilan bog‘liq bo‘lib, ichak
to‘siq funksiyasining buzilishiga olib kelishi mumkin. Eggerthella miqdori 5,56 +
0,89% gacha oshib, nazorat guruhiga nisbatan 1,7 barobar yuqori bo‘ldi (p <
0,05).SCFA  ishlab  chigaruvchi  bakteriyalarning  kamayishi  aniglandi:
Faecalibacterium, Roseburia va Agathobacter QATN guruhida 0% ni tashkil etdi.
Bu holat qisqga zanjirli yog* kislotalari miqdorining kamayishi bilan birga kuzatildi. C2
— sirka kislotasi migdori 1,605 = 0,204 mg/g va nazorat guruhida 3,406 = 0,165 mg/g
bo‘lib, QATN guruhida 2,1 barobar past edi. C3 — propion kislotasi migdori mos
ravishda 0,476 £+ 0,090 mg/g va 0,479 + 0,122 mg/g ni tashkil etdi (p > 0,05). C4 —
moy kislotasi migdori esa 0,165 + 0,067 mg/g va nazorat guruhida 0,265 = 0,071 mg/g
bo‘lib, QATN guruhida 1,6 barobar past edi.

Xulosa.Aniglangan ichak mikrobiomi va qisqa zanjirli yog* kislotalari profili
QATN bo‘lgan bolalarda gipoksiya sharoitida bo‘shligdagi hazm jarayonlarining
buzilishi va ichak epiteliysi destruksiyasi belgilarini ko‘rsatishi mumkin. Ushbu
o‘zgarishlar malabsorbsiya, tana vaznining kamayishi va immun reaktivlikning
pasayishini yanada kuchaytiradi.

